
Курамы: 

Активдүү зат: амброксол гидрохлориди. 

Бир таблетка Амбросан 30 мг амброксол гидрохлоридин камтыйт. 

 

Фармакологиялык касиеттери: 

Бул дарылар муколитикалык каражаттардын тобуна кирет жана эки негизги 

таасир механизми бар: 

-какырыкты бөлүп чыгарууну көбөйтүү жана аны суюлтуу (секретолиз); 

-какырыктын сыртка чыгышын жеңилдетүү (секретомоторика). 

 

Фармакодинамикасы: 

Амброксол — бромгексиндин метаболити жана андан да күчтүү какырык 

чыгаруучу таасирге ээ. 

Ал бронхтордун былжыр кабыгындагы бездердин сероздук клеткаларын 

стимулдап, былжыр бөлүктөрдү көбөйтөт, сероз жана былжыр 

компоненттердин балансынын бузулушун калыбына келтирет, гидролиздөөчү 

ферменттерди активдештирет. 

Бул бронх секретинин түзүлүшүн нормалдаштырууга жана какырыктын 

илешкектигин азайтууга жардам берет. Натыйжада өпкөдөгү желдетүү 

жакшыртылып, жөтөл басаңдайт. 

 

Фармакокинетикасы: 

Ичке кабыл алынгандан кийин амброксол тез жана толук сиңет, бронх жана 

өпкө ткандарына жакшы өтөт. 

Кан плазмасындагы жогорку концентрациясы 1–1,5 сааттан кийин байкалат. 

Биожеткиликтүүлүгү 70–80% түзөт. Жарым ажыроо убактысы — 8–10 саат. 

Негизинен заара аркылуу бөлүнүп чыгат. 

Бромгексинден айырмаланып, амброксол боордо кошумча 

биотрансформацияны талап кылбайт, ошондуктан боор оорулары бар 

бейтаптарга да колдонууга болот. 

 

Колдонууга көрсөтмөлөр: 

-Курч бронхит, трахеит, ларингит, фарингит 

-Созулмалы бронхит (күчөшүү стадиясында) 

-Бронхиалдык астма 

-Бронхопневмония 

-Муковисцидоз 

-Бронхоэктаздык оорулар 

-Ири операциялардан, жаракаттардан кийин бронх-өпкө системасындагы 

былжыр топтолуунун алдын алуу 

 

Каршы көрсөтмөлөр: 

-Жүктүүлүктүн I триместри 

-Ашказандын жана он эки эли ичегинин жара оорусунун күчөшүү стадиясы 

-Препаратка болгон жекече сезимталдык 



 

Колдонуу тартиби жана дозасы: 

Чоңдор жана 12 жаштан жогору балдарга: 30 мг (1 таблетка) кунүнө 2–3 жолу 

(оор учурда суткалык доза 180 мг чейин жогорулатылышы мүмкүн). 

5–12 жаштагы балдарга: 15 мг (1/2 таблетка) 2–3 жолу 

2–5 жаш: 7,5 мг (1/4 таблетка) 3 жолу 

2 жашка чейинки балдарга: 7,5 мг (1/4 таблетка) 2 жолу 

Дарылоо тамак учурунда же андан кийин, аз сандагы суу менен ичилет. 

 

Башка дары-дармектер менен өз ара аракеттенүү: 

Амброксол айрым антибиотиктердин (ампициллин, амоксициклин ж.б.) жана 

теофиллиндин таасирин күчөтүп, алардын концентрациясын канга көбөйтөт. 

Бул дарылоонун узактыгын кыскартат. 

 

Кыйыр таасирлери: 

Аз сандагы бейтаптарда (1%дан аз) аллергиялык реакциялар болушу мүмкүн: 

тери кызарып чыгуусу, кычышуу, шишик. 

Препараттын дарылык жана уулуу дозаларынын айырмасы чоң болгондуктан, 

дозадан ашып кетүү сейрек кездешет. 

 

Чыгарылуу формасы: 

30 мг таблеткалар, 20 таблеткадан турган кутуда. 

 

Сактоо шарттары: 

Баланы жеткис жерге, кургак жана караңгы бөлмөдө, бөлмө 

температурасында сактоо керек. 

Сактоо мөөнөтү: 3 жыл. 

Мөөнөтү бүткөн соң колдонууга болбойт. 

 

Дарыканадан берүү шарттары: 

Дарыгердин рецептисиз берилет. 

 


